
1.- Sarrera 

Aurrekontu parte-hartzaileen prozesua kudeaketa publikorako tresna bat da, 

zeinaren bitartez herritarrak aurrekontu publikoaren zati bati buruzko erabakiak 

hartzen dituzten. Helburua da herritarrek gastuen arloan dituzten eskaera eta kezka 

nagusiak koordinatzea eta udalerriko urteko aurrekontuan sartzea. 

Udal aurrekontu parte-hartzaileak egitearen onuretako batzuk honako hauek dira: 

kudeaketaren gardentasun eta efizientzia handiagoa; administrazioaren eta 

herritarren arteko komunikazioa hobetzea eta pertsonen esku-hartze zuzena, 

horrela ordezkaritza-partaidetzaren logika gaindituz. Prozesu arautu bat da, eta 

elkartasuna sustatzen du; izan ere, herritarrek aukera dute udalerrian zer eskatzen 

den proposatu, ezagutu eta erabakitzeko. 

Txosten honek "Durangoko 2022ko aurrekontu parte-hartzaileak" prozesuaren 

ezaugarriak jasotzen ditu. Durangoko Udalak aurtengo maiatzetik uztailera egin du 

aurrekontu parte-hartzaileen prozesua, eta herritarren esku utzi du udal-

aurrekontuko 100.000 €. 

Hirugarren urtez gauzatu du Durangoko Udalak aurrekontu parte-hartzaileen 

prozesua, eta gaur egun bizi dugun egoera dela eta, covid-19ak eragindako 

pandemiarekin, prozesu hori guztia on-line egin behar izan da 

partehartu@partehartudurango.eus  webgunearen bidez. 

Aurrekontu parte-hartzaileen prozesua bi urtean behin egiten da: 

 Lehenengo urtean ziklo oso bat egiten da (ziklo luzea), herritarrek egiten 

dituzten proposamenetatik abiatuz. 

 Bigarren urtean, zuzenean bozketa-fasera igaroko dira aurreko urteko 

bozketa-fasera igaro eta aurrekontu orokorrean sartzeko puntuazio 

nahikorik lortu ez zuten proposamenak. 

Oraingo honetan, ziklo osoaren bigarren urtean gaude; beraz, herritarrek aurreko 

urteko bozketa-fasera igaro eta aurrekontu orokorrean sartzeko adinako puntuazioa 

lortu ez zuten proposamenak bozkatu ahal izan dituzte. 

Maila horretako proiektu bat egiteko, ezinbestekoa izan da Durangoko Udaleko 

arduradunak, teknikariak  eta herritarrak elkarrekin lan egitea, eta azken horiei 

eskerrak eman nahi dizkiegu erakutsitako prestasunagatik eta inplikazioagatik. 

2.-  Helburuak 

2.1-Helburu orokorra- bi urtetarako 

Durangoko Udalaren 2022ko aurrekontuen atal zehatz bat herritarrekin batera 

eztabaidatzea eta erabakitzea. 

2.2- Helburu zehatzak-bi urtetarako 

1.  Herritarren  egoera eta beharrak identifikatzea auzo eta lurralde mailan.  

2. Udal diru publikoaren erabilerari eta Durangoko interes orokorrari buruzko 

hausnarketa egitea. 

3. Lan komunitarioari balioa ematea eta herriaren ikuspegia sozializatzea, 

gogoeta egitearekin eta herritarren beharrak identifikatzearekin batera. 

2.3- Zeharkako helburuak-bi urtetarako 

1. Kudeaketaren gardentasuna eta gastu publikoaren eraginkortasuna 

handitzea. 

2. Herritarren parte-hartzea bultzatzea, herritarrek gai publikoen kudeaketaren 

ardura har dezaten. 

3. Langile publikoei eta agintari politikoei erantzukizuna eskatzea. 

4. Herritarren eta gobernuaren arteko konfiantza handitzea. 

5. Komunitatearen indartzea areagotzea, gizarte-ehuna aktibatuz. 

6. Kudeaketa publikoa modernizatzea. 

7. Bizi-baldintzak hobetzea: Justizia soziala.  

3.- Konpromiso politikoak 

1.- Material didaktikoa (azalpen-

bideoa) sortzea, aurrekontu 

parte-hartzaileen faseak 

hedatzen laguntzeko, eta, 

gainera, herritarrak parte 

hartzera animatzeko. 

2.- Durangon erroldatuta egon 

den eta 14 urtetik gorakoa den 

edozein pertsonak eta Durangon 

erregistratuta dauden elkarteek, 

prozesuan parte har dezaketela 

ezartzea. 

3.- Prozesu horren emaitza 

errespetatzea 2022ko udal-

aurrekontuetan. 

4.- 100.000 €-ko herritarren 

zehaztapena, 2022ko udal-

aurrekontuetan. 

4.- Prozesuaren plangintza 

Hau izan da Durangoko Udalak aurrekontu parte-hartzaileen prozesua gauzatu duen 

hirugarren urtea, eta ziklo osoaren bigarren urtea, lehen aipatu bezala bi urtez behin 

egiten den prozesua baita: 

 Lehenengo urtean ziklo oso bat egiten da (ziklo luzea), herritarrek egiten 

dituzten proposamenetatik abiatuz. 

 Bigarren urtean, zuzenean bozketa-fasera igaroko dira aurreko urteko 

bozketa-fasera igaro eta aurrekontu orokorrean sartzeko puntuazio 

nahikorik lortu ez zuten proposamenak. 

19 kobidaren pandemiarekin, prozesu hori guztia on-line egin behar izan da honako 

web orriaren bidez.: partehartu@partehartudurango.eus 

  

HERRITARREN PARTE HARTZE PROZESUA UDAL 
AURREKONTUETAN

ZIKLO LUZEA

ZIKLO LABURRA

ZURE 
PROPOSAMENAK

GUSTATZEN 
ZAIZU?

BALORAZIO 
TEKNIKOA

BOZKETA
AURREKONTUAN 

SARTU

BOZKETA
AURREKONTUAN 

SARTU
JARRAIPENA

N-1 URTEAN BALORAZIO 
TEKNIKOA PASA DUTEN 

PROPOSAMENAK

Puntu sistema 3,2,1 >50 

Puntu sistema 3,2,1 

>14 urte
2 pertsona bakoitzeko

Partehartu.durango.eus
3 hilean behin 

mailto:partehartu@partehartudurango.eus

5.- Prozesuaren Komunikazioa eta hedapena 

Nahiz eta aurten ezin izan den prozesua zertan datzan azaltzeko espazio fisikorik 

prestatu, hainbat komunikazio- eta hedapen-kanal erabili dira herritarren parte-

hartzea sustatzeko: 

1.- www.partehartu.durango.eus, web orria: webgune honetan prozesuari 

buruzko informazio guztia kontsultatu ahal izan da, eta prozesuan parte hartu ahl 

izan da bere fase guztietan.  

2.- Azalpen-bideoa: bideo honetan prozesuaren faseak eta parte hartzeko modua 

azaltzen dira modu didaktikoan. 

3.- Sare sozialak: Udaleko sare sozialak erabili dira prozesuari eta bilakaerari 

buruzko informazioa emateko. 

4.- Udal-bandoa: bandoak jarri dira udalerriko etxe guztietako atarietan, eta 

herritarrei prozesuaren fase bakoitzean parte hartzeko gonbita egin zaie. 

5.-Albisteak eta prentsa-oharrak: herritarrei prozesuaren xehetasunak helarazi 

zaizkie (datak, parte hartzeko moduak eta datuak) prentsa idatziaren bidez. 

6.- Durangoko informazio-panelak (HIP): Udalak dituen 10 Herritarren Informazio 

Guneetan (HIP) prozesuari buruzko informazioa argitaratu da, eta herritarrak parte 

hartzera gonbidatu dira. 

7.- Gazte-foroak: hainbat gazte-foro egin dira aurrekontu parte-hartzaileak zer 

diren eta nola parte har dezaketen azaltzeko..  

6.- Bozketa fasera igaro diren proposamenak eta horien emaitzak 

Azkenean, 18 proposamen egon dira   bozketa fasean. Aurreko urteko bozketa-fasera igaro eta aurrekontu orokorrean sartzeko 

puntuazio nahikorik lortu ez zuten proposamenak dira. Pertsona bakoitzak, NANarekin identifikatu ondoren, hiru proposamen 

bozkatu ahal izan ditu, 3, 2 eta 1 puntu-sistema baten bidez, eta 3 punturekin bere ustez garrantzitsuena den aukera bozkatu du. 

Honako hau izan da emaitza: 

Proposamen horiek lortutako puntuen arabera ordenatuta daude. 

 
Kod. Proposamenak Aurrekontua 

Boto 
kopurua 

Puntu 
kopurua 

1º 1 Durangoko bidegorriak egokitzeko 100.000 € erabili  
100.000 € 
Gehienez 218 513 

2º 3 Frontoi txikiak Durangoko parkeetan jarri, auzo desberdinetan frontoi txikiak 
(horma batekoak edo bikoak) egin. 

50.000 € 205 485 

3º 2 Alde Zaharreko eta inguruko kaleetako lurzorua irristakorra ez izateko sistemak 
aplikatu,  gertatzen diren istripuak eragozteko. 

100.000 € 
Gehienez 196 440 

4º 5 Durangoko Eguzki Komunitatea: eguzki energiako nodoak zein puntutan instala 
daitezkeen aztertu. 

17.000 € 125 254 

5º 4 Pump Track zirkuitoa egin: patinen, mikropatinen (scooter), skaten eta bizikleten 
erabilerarako zirkuitoa da. 

100.000€ 114 252 

6º 9 
Zuhaitzak landatzeko kanpaina berri  bat egin, bai parke publikoetan, bai udal-
lurretan horiek landatzeko. 

18.000 € 132 225 

Kod. Proposamenak Aurrekontua 

Boto 
kopurua 

Puntu 
kopurua 

7º 7 Estolderia-sisteman bi kutxatila jartzea, hondakinak  eusteko lanak egiteko. 48.000 € 115 212 

8º 11 
Pinondoko parkea eta Santanako presa  txukundu eta argiztatu (parkearen 
argiztapena hobetu, zubiaren eta presaren azpialdea alboetatik argitu, banku eta 
paler gehiago jarrri, presako izeiak garbitu...) 

Hasta 
100.000 € 

114 210 

9º 6 Autokarabanek, camperek eta furgonetek gaua igarotzeko gunea zabaldu. 75.000€ 87 186 

10º 8 Udal-erabilera eman Madalena ermitari, adibidez, turismo-bulegoa izan daiteke. 
Hasta 

100.000 € 87 169 

11º 10 
Mugikortasun jasangarria  bultzatu: Durango, Iurreta, Abadiño eta Izurtza 
udalerrien arteko joan-etorriak  zein garraiobidetan egiten diren aztertu, ondoren 
bizikletaren erabilera sustatzeko 

18.000 € 73 122 

12º 16 Alde Zaharreko argiztapena hobetu eta farolak aldatu. 100.000 € 60 103 

13º 12 
Ibilbide matematiko bat egitea Durangon zehar, gure herrialdean dauden 
monumentuak edo leku zehatzak begi matematikoz ikusteko. 

20.000 € 29 70 

14º 14 Emakumezkoen futbola sustatu: hitzarmenak klubekin, kirolaren sustapena… 20.000 € 36 63 
15º 17 Alluitz kalean, 1-11 atarietako argiztapena aldatu. 45.000 € 30 61 
16º 18 Durangoko musikari, musika talde, sortzaile, kultur talde eta eragileen  datu 

basea sortu. 
20.000 € 24 45 

17º 15 Mikeldi kaleko argiztapena hobetu. 15.000 € 27 43 
18º 13 San  Rokeko parkingaren inguruko argiteria hobetu. 15.000 € 23 38 

Esleitutako aurrekontua 100.000 eurokoa denez, 2022. urtean proposamen hau egingo da: 

Durangoko bidegorriak egokitzeko 100.000 € erabili  


